
აბსტრაქტი 
აღნიშნული დოკუმენტის მიზანია მოახდინოს წყლის რესურსების რაციონალური 

მართვისთვის აუცილებელი მონაცემების იდენტიფიცირება, არსებულ მონაცემთა 

ბაზებში ხარვეზების გამოვლენა და მონაცემთა ბაზების სრულყოფისთვის შესაბამისი 

რეკომენდაციების შემუშავება. ამ მიზნით, განხორციელდა საპილოტე მდინარის აუზის 

შერჩევა და შერჩეულ აუზში მონაცემთა ბაზის სტრუქტურის დეტალური განხილვა. 

საპილოტედ მდინარე არაგვის აუზი შეირჩა. შერჩევისთვის გამოყენებულ იქნა ჰელსინკის 

ტექნოლოგიური უნივერსიტეტის მიერ შემუშავებული ელექტრონულ პროგრამაზე 

დაფუძნებული გადაწყვეტილების მიღების ინსტრუმენტი (ელექტრონული პროგრამა-

“web-hipre”1). 

საპილოტე აუზისთვის განხორციელდა აუზის მახასიათებლების შესწავლა, ამავე აუზში 

წყლის ბალანსის დადგენა და მონიტორინგის და მონაცემთა დამუშავების კუთხით 

არსებული ნაკლოვანებების შეფასება.  

ზემოთ აღნიშნული კვლევების შედეგად შემუშავდა მონაცემთა ბაზის სტრუქტურა 

მდინარე არაგვის აუზისათვის.  

 

  

                                                      

1
 წყარო: http://hipre.aalto.fi/  

http://hipre.aalto.fi/

მონაცემთა ბაზის სტრუქტურა მდინარე არაგვის 

აუზისთვის 

შეგროვებული მონაცემები სამიზნე წყალშემკრები აუზისთვის  

საბაზისო კვლევის მომზადების პროცესში ავტორთა ჯგუფმა საველე გასვლების, 

ლიტერატურის მიმოხილვისა და კამერალური კვლევების საფუძველზე მოამზადეს 

მონაცემთა ბაზის სტრუქტურა მდინარე არაგვის აუზში წყლის ბალანსის დასადგენად. 

არაგვის აუზისთვის მოძიებული იქნა მონაცემები, ქვემოთ აღნიშნული პუნქტების 

შესაბამისად. 

ფიზიკურ–გეოგრაფიული ინფორმაცია –  გამოყენებული იქნა ციფრულ–სასიმაღლო 

მოდელი  (DEM) 30 მეტრიანი რეზოლუციით, რომელიც ხელმისაწვდომია ინტერნეტში.  

ასევე მონაცემები ეროვნული ატლასიდან. 

მიწათსარგებლობა და მიწის საფარი – გამოყენებული იქნა გის–ის მონაცემთა ბაზა. 

ხარვეზები: ადგილობრივ მთავრობას არ გააჩნია ზუსტი ინფორმაცია მიწათსარგებლობის 

შესახებ, არ არსებობს განახალებული სივრცული/გის მონაცემები. გამოყენებული 

ინფორმაცია 5–10 წლის უკან შექმნილი მონაცემთა ბაზიდანაა აღებული. 

კლიმატი და ჰიდროლოგია – გარემოს ეროვნული სააგენტოს მონაცემები, ექსელის 

ცხრილში წარმოდგენილი მეტეოროლოგიური დაკვირვების მონაცემები, მდ. არაგვის 

ბუნებრივი რესურსების კატალოგი.2  

ხარვეზები:  იმის გამო, რომ გარემოს ეროვნული სააგენტოს კუთვნილებაში არსებული 

ჰიდრომეტეოროლოგიური მონაცემები წარმოადგენს კომერციულ პროდუქტს, რაც თავის 

მხრივ გამოწვეულია იმ ფაქტით, რომ სააგენტო სახელმწიფო შესმოსავლები არ გააჩნია და 

ბიუჯეტი დამოკიდებულია მომსახურებიდან მიღებულ შემოსავლაზე, მოდელის 

შემუშავებისას ვერ გამოვიყენეთ მდ. არაგვის აუზში არსებული და მიმდინარე ჰიდრო–

მეტეოროლოგიური დაკვირვების, ნიადაგის ტენიანობის, თოვლის მარშუტული აგეგმვის 

მონცემები, ასევე ხელმისაწვდომი არაა ინფორმაცია გრუნტის წყლების შესახებ. 

წყალმოხმარება – გარემოს და ბუნებრივი რესურსების დაცვის სამინისტროს წყლის 

რესურსების მართვის სამსახურის მონაცემები არაგვის აუზში დაფიქსირებული 

წყალმომხმარებლების მიერ მოხმარებული და ჩაშვებული წყლის რაოდენობა. 

გაერთიანებული წაყალმომარაგების კომპანია – წყალმოხმარების და წყალჩაშვების 

მონაცემები დუშეთისა და ფანასანაურისათვის. 

ხარვეზები:  ინფორმაცია წყალმომხარების შესახებ არასრულია, უმნიშვნელოვანესი 

წყალმომხმარებლები  – ჟინვალჰესი, შპს ჯორჯიან ვოთერ ენდ ფაუერი, მცხეთის წყალი. 

არ ახდენენ წყალმომხმარების შესახებ ინფორმაციის წარდგენას. მუნიციპალიტეტებში 

მოუწესრიგებელია წყლის აღრიცხვა, განსაკუთრებით სოფლებში. 

არ არსებობს წყალაღების და წყალჩაშვების წერტილების შესახებ გეოგრაფიული 

ინფორმაცია, კოორდინატების სახით. 

                                                      

2
 წყარო: Водныи Баланс Грузии 

წყლის ხარისხი: გარემოს ეროვნული სააგენტო. 

ხარვეზები: 

მდინარის წყლის ხარისხის ბიოლოგიური მონიტორინგი არაგვის აუზში არასდროს 

ჩატარებულა, ვინაიდან არასდროს არსებობდა და არც ახლა არსებობს შესაბამისი 

პროცედურული მოთხოვნა. ამდენად, არასდროს განვითარებულა არც ინსტიტუციური 

შესაძლებლობები და არც ტექნიკური ცოდნა ბიოლოგიური მონიტორინგის 

ჩასატარებლად. შედეგად, არ არსებობს ბაზისური ეკოლოგიური მონაცემები, ისევე 

როგორც არ არსებობს მონაცემები, რომელთა საფუძველზე შესაძლებელი იქნებოდა 

ამოცანების განსაზღვრა ეკოლოგიურ ხარისხთან დაკავშირებით. სადღეისოდ არაგვის 

აუზში ზედაპირული წყლების ხარისხის მონიტორინგის სამი სადგური ფუნქციონირებს: 

1. ციხისძირის საკონტროლო პუნქტი –ჟინვალის ტბის მარჯვენა შენაკადის 

მონიტორინგის მიზნით; 

2. თვალივის საკონტროლო პუნქტი , ჟინვალის ტბის მარცხენა შენაკადის 

მონიტორინგის მიზნით. 

3. ჩინთის საკონტროლო პუნქტი – ჟინვალის ტბიდან წყლის გამოდინების 

მონიტორინგის მიზნით. 

არაგვის წყლის სინჯებს წელიწადში დაახლოებით 12-ჯერ იღებენ. დადგენილი წესით 

იზომება 50-მდე ფიზიკო-ქიმიური პარამეტრი, რათა განისაზღვროს: 

 სითბური პირობები; 

 ოქსიგენაციის (ოქსიგენიზაციის-ჟანგბადის კონცენტრაცია / ჟანგბადის; 

 კონცენტრაციის/ჟანგბადით გამდიდრების) პირობები; 

 აციდიფიკაციის სტატუსი; 

 მკვებავი ნივთიერებები; 

 მძიმე ლითონები. 

მონიტორინგი სპეფიციური ორგანული ნივთიერებებისა , როგორიცაა პოლიციკლური 

არომატული ნახშირწყალბადები, პესტიციდები და პოლიქლორირებული ბიფენილები, 

წყლის ხარისხის ეროვნული პროგრამის მიერ სადღეისოდ არ ხდება. 

სოციო–ეკონომიკური – მცხეთა–მთიანეთის მხარის განვითარების სტრატეგია, ინტერვიუ 

სახელმწიფო რწმუნებულის მოადგილესთან. 

ხარვეზები: მონაცემები საჭიროებს განახლებას. 

ცხრილი 2: მონაცემთა ბაზის სტრუქტურა მდ. არაგვისთვის. 

# მონაცემი განმარტება 

1 
ფიზიკურ–გეოგრაფიული 

მონაცემები 

მოიცავს მდებარეობას, ქვე–აუზებს, ნიადაგს, გეოლოგია, 

რელიეფის ფორმებს და ფერდობებს. 

მსგავსი მონაცემები საშუალებას გვაძლევს განვსაზღვროთ, 

წყალშემკრები აუზის ფიზიკური მახასიათბლები 

გეოლოგიური მონაცემები გვაძლევს ინფორმაციას ამგები 

ქანების შესახებ, ხოლო ინფორმაცია ნიადაგის შესახებ 

გვიქმნის წარმოდგენას ეროზიულ პროცესების შესახებ. 

2 
მიწათსარგებლობა და მიწის 

საფარი  

მოიცავს ტყეს, საძოვრებს, კულტივირებულ მიწებს, დაცულ 

ტერიტორიებს, რეკრეაციულ ზონებს, ურბანულ ობიექტებს, 

წყლის ობიექტებს, ეროზირებული მიწებს და მიწის 

რესურსებს. 

3 კლიმატი და ჰიდროლოგია 

მოიცას ნალექებს, ქარს, ტემპერატურას, ევაპოტრანსპირაციას, 

ნაკადის ხარჯს და ნატანის გადაადგილებას. 

კლიმატური მონაცემები იძლევა ინფორმაციას 

წყალშემკრებში ნალექების, ქარის და ტემპერატურის რეჟიმის 

შესახებ. ბევრი ფიზიკური და ბიოტური პროცესი განიცდის 

გავლენას ამ მნიშვნელოვანი კლიმატური ფაქტორებით. 

განსაკუთრებით წყალშემკრების ჰიდროლოგიური ქსელის, 

კალაპოტების და ჩამონადენის ფორმირება დამოკიდებულია 

ნალექების განაწილებას და მათ სხვა მახასიათებლებზე. 

4 
ეკოლოგია და 

ბიომრავალფეროვნება  

– მოიცავს ინფორმაციას წყალშემკრების ჰაბიტატების, 

ეკოლოგიური მდგომარეობის, ინდიკატორული სახეობების 

და სამიზნე ელემენტების შესახებ. 

ეკოლოგიური ინფორმაცია განსაზღვრავს მთავარ 

ბიოლოგიურ პროცესებს და ჰაბიტატებს, რომლებიც 

არსებობენ წყალშემკრებში. აღნიშნული ბიოლოგიური 

სისტემების სიჯანსაღე ასევე ბიომრავალფეროვნების 

სტატუსი ასახულია ეკოლოგიურ და ბიმრავალფეროვნების 

მონაცემებში. 

5 სოციო–ეკონომიკური  

– მოიცავს დემოგრაფიას, მიწის დამუშავებას, ფერმერულ 

სისტემას, ინფრასტრუქტურას, ადამიანურ რესურსებს, 

სასოფლო დასაქმებას, პროდუქციას, წარმოებას, 

ტრანსპორტს. 

ჯამში სოციო–ეკონომიკური მონაცემები აღწერს ხალხს, 

საზოგადოებას და მათ აქტივობას წყალშემკრეში. ეს მოიცავს 

საარსებო წყაროს, კულტურულ და ზოგადად, მიწის და 

რესურსების მოხმარების სტილს. ეს სოციო–ეკონომიკური 

ფაქტორები გვეხმარება განვსაზღვროთ წყალშემკრების 

ბუნებრივი რესურსების გამოყენების ნიმუში და ასევე 

შევაფასოთ ის ქმედებები, რომლებიც ნეგატიურ გავლენას 

ახდენენ აუზის მდგომარეობაზე. 

6 ინსტიტუციური მოწყობა 

მოიცავს პოლიტიკას, ადმინისტრაციას, კანონმდებლობას, 

ფერმერთა ორგანიზაციებს, ექსტენციის სერვისებს, სათემო 

და კერზო ჯგუფების, ტრადიციები, რელიგია, კულტურული 

პრაქტიკა, ინოვაციების მისაღებლობა. ორივე ტიპის 

ინფორმაციის გაგება საშუალებას გვაძლევს განვსაზღვროთ 

ადმინისტრაციული სტრუქტურის ძლიერი და სუსტი 

მხარეები, ასევე ვიპოვნოთ საერთო ნიადაგი სამთავრობო 

სტრუქტურებს და საზოგადოების კულტურულ მიმღეობას 

შორის. 

7 

წყალშემკრების მართვის 

საკითხებზე ორიენტირებული 

მონაცემები 

– მოიცავს წყალშემკრების პრობლემებს, გარემოზე 

ზემოქმედებას, მიწის მართვის ტექნოლოგიას, 

ინფრასტრუქტურის საჭიროებებს, კვლევის და ტრენინგის 

საჭიროებებს, ფინანსურ განაწილებას, მოსალოდნელ 

შედეგებს და სარგებელს. 

2.2. რეკომენდაციები 

1. აუზის ტერიტორიაზე მიწათსარგებლობის მონაცემების და რუკის განახლება; 

2. წარსულში არსებული ჰიდრომეტეოროლოგიური და გრუნტის წყლებზე 

დაკვირვების ქსელის აღდგენა არაგვის აუზის ტერიტორიაზე. 

3. ქ. მცხეთასთან წყლის ხარისხის მონიტორინგის პოსტის მოწყობა. 

4. წყალჩაშვების და წყალაღების წერტილების გეოინფორმაციული პაკეტის და 

რუკის შედგენა. 

5. წყალმოხმარების აღრიცხვის სისტემის საკანონმდებლო და ტექნიკური 

გაძლიერება. 

დანართი 1: მდინარე არაგვის აუზის ზოგადი 

დახასიათება 

 

მდინარე არაგვის აუზის ზოგადი დახასიათება 

მდებარეობა და ზოგადი მახასიათებლები 

არაგვი — მდინარე აღმოსავლეთ საქართველოში, მოედინება მცხეთა-მთიანეთის მხარის 

ტერიტორიაზე, დუშეთისა და მცხეთის მუნიციპალიტეტების ფარგლებში. არაგვის აუზი 

შემოსაზღვრულია ქართლის, ლომის-ალევის, გუდამაყარისა და მთიულეთის ქედებით. 

მდ. არაგვის სიგრძეა 112 კმ, აუზის ფართობი კი 2,724 კმ². არაგვის სისტემას ქმნის 

მდინარეები: მთიულეთის (თეთრი) არაგვი, გუდამაყრის (შავი) არაგვი, ხევსურეთის 

არაგვი და ფშავის არაგვი. მდინარის აუზი მდებარეობს აღმოსავლეთ საქართველოში 

კავკასიონის სამხრეთ ფერდობზე, ალევისა და ქართლის ქედებს შორის. არაგვი, ზემო და 

შუა დინებაში მთის მდინარეა, ქვემო დინებაში კი მუხრან-საგურამოს ვაკეზე იშლება. 

შესართავთან იგი კვეთს სხალტბისა და საგურამოს ქედებს, ქ. მცხეთასთან კი ერთვის 

მტკვარს მარცხენა მხრიდან. არაგვის აუზის ფიზიკური მახასიათებლები 

წარომოდგენილია რუკა 1-ზე. 

რელიეფი და გეოლოგია 

მცხეთა-მთიანეთის რეგიონის უდიდესი ნაწილი, რომლის ფარგლებშიც მდებარეობს მდ. 

არაგვის აუზი, გამოირჩევა საკმაოდ რთული გეოლოგიური აგებულებით. 

გეოტექტონიკურად ტერიტორია შედის კავკასიონის ნაოჭა სისტემის ცენტრალურ 

ნაწილში და მოიცავს აგრეთვე საქართველოს ბელტის ცენტრალური ნაწილის ჩრდილო 

მონაკვეთს. ტერიტორიის გეოლოგიურ აგებულებაში მონაწილეობას ღებულობენ 

პეტროგრაფიულად და ლითოლოგიურად განსხვავებული ქანები - სტრატიგრაფიულ 

დიაპაზონში ზედა პალეოზოურიდან დაწყებული მეოთხეულის ჩათვლით. 

გაბატონებულ ადგილს იკავებენ მეზო-კაინოზოური ასაკის ტერიგენულ-მეტამორფული 

და ფლიშური ხასიათის კარბონატულ-ტერიგენული, კარბონატული, ტერიგენული და 

მოლასური ფორმაციები, რომელთა საინჟინრო-გეოლოგიური თვისებები წარმოადგენენ  

რელიეფწარმომქმნელ ერთ-ერთ მნიშვნელოვან ფაქტორს და გვევლინებიან 

განმსაზღვრელად თანამედროვე გეოლოგიური პროცესების განვითარების მასშტაბებსა 

და ხასიათში. აღნიშნულ ფორმაციებში საინჟინრო-გეოლოგიური თვისებების მიხედვით 

დომინირებს ანიზოტროპული ნახევრადკლდოვანი, დაბალი სიმტკიცის მდგრადობის და 

წყალმედეგობის ქანები და მოლასური ფორმაციის, ნახევრად ფხვიერი და ეროზიული 

პროცესებისადმი უკიდურესად მგრძნობიარე კონგლომერატების მძლავრი წყებები. 

მეოთხეული ნალექები რეგიონში ხასიათდებიან ფართო გავრცელებით და 

წარმოდგენილი არიან თითქმის ყველა გენეტური ტიპით, რომლებიც განსაკუთრებულ 

ადგილს იკავებენ რელიეფის შესაბამისი გენერაციის მორფოლოგიური ფორმების 

წარმოქმნაში და უმნიშვნელოვანეს გარემოს ქმნიან მეწყრულ-ღვარცოფული და 

ეროზიული პროცესების ფორმირებაში. 

რუკა 1: მდ. არაგვის აუზის ფიზიკური რუკა 

არაგვის აუზის ტერიტორიის უმეტესი ნაწილი განთავსებულია ზღვის დონიდან 1,000 

მეტრზე მაღლა. რელიეფი დანაწევრებული და მრავალფეროვანია. აუზი სიმაღლებრივი 

ზონალურობის გათვალისწინებით შესაძლებელია დაიყოს სამ ზონად: 

1. კავკასიის მთიანეთი (2,000-3,500 მ); 

2. საშუალო ზონა და დაბლობი (800-2,000 მ); 

3. მთისწინეთი / ალუვიური ვაკე (500-800 მ). 

შუა და ზემო ნაწილი არაგვის აუზში ღრმად არის დანაწევრებული მდინარეთა 

ეროზიული ხეობებით, ეს ხეობები ერთმანეთისგან გამოყოფილნი არიან 

ჰორიზონტალურად გადაჭიმული ქედებით, ხეობებს ძირითადად გააჩნიათ V-სებური, 

ფართო პროფილი და ციცაბო ფერდობები. შუაწელის ქვედა ზონაში რელიეფი 

ძირითადად გორაკ-ბორცვიანია, მნიშვნელოვანი ოროგრაფიული ერთეულები ამ ზონაში 

არის ბაზალეთის პლატო და დუშეთის დეპრესია. სოფელ ანანურთან (900 მეტრი ზღვის 

დონიდან) მდინარე არაგვი ტოვებს აუზის მთიან ნაწილს და მიედინება მთისწინეთის 

ვაკეზე და შემდგომ - სოფელ ნატახტარიდან (500 მეტრი ზღვის დონიდან) მუხრან-

საგურამოს ვაკეზე. ამ ვაკის უდიდესი ნაწილი შეესაბამება პირველ ტერასას, ჭალიდან 5-

8 მ სიმაღლეზე. 

ნიადაგები 

რეგიონის ტერიტორიაზე ძირითადად გვხვდება შემდეგი სახის ნიადაგები: 

1. მთა-მდელოს კორდიან-ტორფიანი, რომლებიც უმთავრესად გვხვდებიან ალპურ 

და სუბალპურ ზონებში. მათი ჰუმუსის სისქე შეადგენს საშუალოდ 30-40 სმ; 

2. მთა-მდელოს ნიადაგები ძირითადად გამოიყენება როგორც ბუნებრივი საკვები 

სავარგულები (საძოვრები და სათიბები); 

3. საშუალო სისქის ნეშომპალა-კარბონატული ეროზირებული თიხნარები, 

რომელთაც გააჩნიათ 30-50 სმ-ის სისქის ჰუმუსური ფენა, ასევე საკვები 

ნივთიერებების მნიშვნელოვანი მარაგი და უკეთესი ქიმიური შემადგენლობა. 

ამჟამად, ისინი გავრცელებულია ზონის მთა-ტყის ნაწილში და გამოიყენება: 

ხორბლის, ქერის, სიმინდის, კარტოფილის, ბოსტნეულის და ხეხილის 

მოსაყვანად; 

4. ტყის ყომრალი საშუალო და მცირე სისქის, თიხნარი და თიხიანი ალაგ სუსტად 

განვითარებული, ზოგან ძლიერ ჩამორეცხილი, ქვიშა-ქვებისა და თიხა 

ფიქალების ნაფენების გამოფიტვის ქერქზე ეროზირებულია სუსტიდან 

ძლიერამდე. ეს ნიადაგებიც გამოიყენება იგივე კულტურების წარმოებისათვის, 

რაც აღვნიშნეთ წინა შემთხვევაში; 

5. მდელოს ალოვიური ნიადაგები, რომლებიც გავრცელებულნი არიან 

მდინარეების ხეობებში; მდელოს ჭაობიანი, მდელოს შავმიწისებრი ნიადაგები, 

რომლებიც გავრცელებულია ბაზალეთის ტერიტორიაზე. 

ჰიდროლოგიური მახასიათებლები 

წყლის რესურსების ფორმაცია 

მდინარე არაგვის აუზის ქსელი საკმაოდ კარგად არის განვითარებული 0.7 კმ/კმ2 . 

მდინარე არაგვის აუზის ტერიტორიაზე უბნების მიხედვით ჩამონადენის რაოდენობებს 

შორის საკმაოდ დიდი განსხვავებაა - 36-2.1 ლიტრი/წამში კვადრატულ კილომეტრზე, 

რაც გამოწვეულია აუზის ტერიტორიაზე ნალექების რაოდენობასა და ჰაერის 

ტემპერატურას შორის მნიშვნელოვანი სხვაობებით. აუზში მაქსიმალური ჩამონადენი 

ფიქსირდება კავკასიონის მაღალმთიანეთში, ხოლო მინიმალური - აუზის დაბლობის 

ცხელ და მშრალ ნაწილში. 

მდინარე არაგვის წყლის რეჟიმზე დაკვირვებები 1913 წლიდან მიმდინარეობს. მდინარე 

საზრდოობს თოვლის (23.9%), წვიმის (24.9%) და მიწისქვეშა (51.2%) წყლებით. 

მყინვარული საზრდოობა უმნიშვნელოა. 

მდინარის საერთო ვარდნაა  597 მ, საშუალო დახრილობა - 9.1% აუზის საშუალო 

სიმაღლეა - 1,600 მ. აუზში, მუხრანის არხის ჩათვლით, 716 მდინარეა საერთო სიგრძით 

1,926 კმ. უშუალოდ არაგვში ჩამდინარე უდიდესი შენაკადებია: მთიულეთის არაგვი (41 

კმ), გუდამაყრის არაგვი (30 კმ), არყალა (12 კმ), ხორხულა (15 კმ), ფშავის არაგვი (56 კმ), 

დუშეთისხევი (13 კმ), წირდალისხევი (15 კმ), აბანოსხევი (12 კმ), ახატნისხევი (16 კმ), 

თეზამი (28 კმ) და ნარეკვავი (41 კმ). მდინარეთა ქსელის საშუალო სიმჭიდროვე-0.70 

კმ/კმ². არაგვის აუზის აღმოსავლეთი ნაწილი უფრო განვითარებულია ფშავის არაგვის 

აუზის ხარჯზე. არაგვის ხეობაში ბევრგან წყაროების სახით გამოედინება მიწისქვეშა 

წყლები: ნატახტრის წყაროების დებიტი-1.2 მ³/წმ, საგურამოს-0.26 მ³/წმ, ბულაჩაურის- 

0.125 მ³/წმ.  

მდინარე არაგვის სიგანე სათავესთან არის 10-12 მ, სოფელ ბულაჩაურთან კი 46მ-ია; 

მდინარის სიღრმე-0,612მ სოფელ ჭოპორტთან, საგურამოსთან კი უტოლდება 2.1-2.2მ-ს;  

წყლის დინების სიჩქარე სოფელ პავლეურთან-0.7 მ/წმ-ია, სოფელ წითლიანთკარში კი-1.6 

მ/წმ.   

არაგვის აუზში გვხვდება ასევე რამდენიმე ბუნებრივი და ხელოვნური წყალსატევი, 

ბაზალეთის ტბა, რომელიც არხებით და პატარა მდინარით უკავშირდება საირიგაციო 

ფუნქციის მქონე ნარეკვავის წყალსაცავს და მდინარეს. 

ჰიდროლოგიური დაკვირვების ქსელი 

მდ. არაგვის აუზის 8 მდინარეზე და 2 წყალსატევზე არის 3 მოქმედი და 14 დახურული 

ჰიდროლოგიური საგუშაგო. გარდა ამისა, ორ მდინარეზე (ნარეკვავი, თეზამი) არის 

რეკოგნოსცირების მასალა. მდ. არაგვის აუზში აგრეთვე ფუნქციონირებდა მიწისქვეშა 

წყლების რეჟიმული საყრდენი ქსელის 15-მდე დაკვირვების პუნქტი (იხ.ცხრილი1). 

უკანასკნელი წლების განმავლობაში მონიტორინგი არ ხორციელდება. აუზის მიწისქვეშა 

წყლების ხარისხის ცვალებადობის შესახებ ინფორმაცია არ არსებობს. 

ცხრილი 1: მდინარე არაგვის წყლის დონისა და ხარჯის დაკვირვების სადგურები 

(ცხრილში მოცემული ხაზგასმული ტექსტი ასახავს მოქმედ სადგურებს). 

მდინარე დაკვირვების პუნქტი 
წყლის დონის და ხარჯის 

დაკვირვების პერიოდი 
nQ 

არაგვი ს. ციხისძირი 1973-80 8 

არაგვი დ. ჟინვალი 1914, 15, 28-34, 36-70 35 

არაგვი ჟინვალჰესი 1985, 89-91 4 

არაგვი ს. ჩინთი 1976-86, 87, 90, 91 14 

არაგვი ს. ნატახტარი 1931-33, 35-38 4 

მთიულეთის არაგვი ს. მლეთა 1935, 37, 38, 42, 44-93 54 

მთიულეთის არაგვი დ. ფასანაური 1937-2011 75 

ხადისხევი ს. წკერე 1958-86 28 

გუდამაყრის არაგვი შესართავთან 1939-2011 73 

არყალა ს. თანდილაანთკარი 1948-53 6 

არყალა 
ს. ზოტიკიანთკარი 

(შეტბორვამდე) 
1972-78 7 

ხორხულა ს. ლაუშა  1972-78 7 

ფშავის არაგვი ს. მაღაროსკარი 1958-2011 53 

ფშავის არაგვი ს. თვალივი 1972-77 6 

ფშავის არაგვი შესართავთან 1977-80 4 

ხევსურეთის არაგვი ს. ბარისახო 1935-37 3 

 

სადღეისოდ, არაგვის აუზის ჰიდროლიგიური მონიტორინგი, წყლის ხარისხის 

მონიტორინგის მსგავსად, არასაკმარისად ტარდება. მოქმედია მხოლოდ სამი 

ჰიდროლოგიური სადგური: 

 თეთრ არაგვზე ფასანაურში 

 შავ არაგვზე შესართავში  

 ფშავის არაგვზე მაღაროსკარში (ფუნქციონირებს ასევე ჰიდროლოგიური 

სადგური არაგვის ჩინთზე, მაგრამ აქ წყლის რეჟიმზე მნიშვნელოვან 

ზემოქმედებას ახდენს წყალსაცავი). 

წყლის დონე იზომება დღეში ორჯერ და მდინარეული ჩამონადენის გაანგარიშება ხდება 

Q-H მრუდის მიხედვით. Q-H მრუდის განახლება ხდება თვეში ორჯერ, შესაბამისი 

ჰიდრომეტრული გაზომვის ჩატარების შედეგად. 

არაგვის აუზის ჰიდროლოგიური სადგურების მიერ მოწოდებული აუზის 

ჰიდროლიგიური მახასიათებლებიმოცემულია ცხრილ 2-ში. 

ცხრილი 2: არაგვის აუზის ჰიდროლოგიური სადგურების მიერ მოწოდებული აუზის 

ჰიდროლიგიური მახასიათებლები 

მახასიათებლები 
თეთრი არაგვი - 

ფასანაური 

შავი არაგვი - 

შესართავი 

ფშავის არაგვი- 

მაღაროსკარი 

ხანგრძლივი საშუალო წლიური 

ჩამონადენი (მ³/ წმ)  
12.0  7.76  19.5  

მაქსიმალური დღიური ჩამონადენი 

(მ³/წმ)  
166  156  338  

მინიმალური დღიური ჩამონადენი 

(მ³/წმ)  
3.00  0.70  3.50  

ხანგრძლივი საშუალო მინიმალური 

ჩამონადენი (მ³/წმ)  
3.15  0.99  3.50  

ჩადინების სპეფიციკური 

კოეფიციენტი (ლ/წმ/კმ²)  
36.1  33.0  26.5  

ნალექების ხანგრძლივი საშუალო 

რაოდენობა (მმ)  
999  999  682  

ხანგრძლივი საშუალო აორთქლება 

(მმ)  
746  746  740  

წყლის ნაკადის მახასიათებლები 

მდინარე არაგვის კვების რეჟიმში მთავარი ადგილი უკავია თოვლის, წვიმის და 

მიწისქვეშა წყლებს, მყინვარების და მარადი თოვლის მონაწილეობა ამ პროცესში 

სრულიად უმნიშვნელოა. 

მდინარეული ჩამონადენის კვების უპირატეს წყაროს წარმოადგენენ გრუნტის წყლები, 

მაგ. მდ. არაგვის გრუნტისწყლების ნაკადი ჟინვალამდე შეადგენს წლიური ჩამონადენის 

დაახლოებით ნახევარს, ხოლო თეთრი არაგვისა - ფასანაურის და მლეთის მიდამოებში, 

შესაბამისად 60% და 72%. 

წლიური ჩამონადენის გაანალიზების საფუძველზე შეგვიძლია დავასკვნათ, რომ მდინარე 

არაგვი ხასიათდება წლის თბილ პერიოდში წყალდიდობით, შემოდგომის არამდგრადი 

და ზამთრის მდგრადი წყალმცირობებით. ჰიდროლოგიურ მონაცემებზე დაყრდნობით 

შესაძლებელი გამოვყოთ შემდეგი ფაზები: 

 წყლის დონის აწევა მარტიდან, აპრილში აღინიშნება მკვეთრი აწევა და მაისში 

აღწევს მაქსიმალურ მნიშვნელობას. 

 წყლის დონის დაწევა გრძელდება სექტემბრის ბოლომდე. 

 სექტემბრიდან იწყება და მარტამდე გრძელდება წყალმცირობა. 

მდინარის ჩამონადენის დახასიათებისას განსაკუთრებით მნიშვნელოვანია აპრილ-

აგვისტოს პერიოდი, როდესაც არაგვი წლიური ჩამონადენის 71%-ს ატარებს. 

შემოდგომის ჩამონადენი წლიდან-წლამდე ცვალებადია და შეადგენს წლიური 

ჩამონადენის 18%. 

ზამთრის სეზონი გამოირჩევა დაბალი ჩამონადენით და მისი მოცულობა წლიურის 11%-ს 

შეადგენს. 

მაქსიმალური ხარჯები უმეტეს შემთხვევაში მიეკუთვნება წყალდიდობის პერიოდს 

(უმეტესად მაისი-ივნისი). მათგან უდიდესი (811 მ³/წმ) იყო სოფელ ჟინვალში 1952 წლის 

25 ივნისს. კატასტროფული წყალმოვარდნის დროს მდინარე ტბორავს ანანურის, 

ბულაჩაურის, ჭოპორტის, მისაქციელისა და ნატახტრის სოფლების ბაღ-ბოსტნებს. წყლის 

მინიმალური ხარჯები აღინიშნება იანვარ-თებერვალში მდინარის მიწისქვეშა წყლებით  

(> 60 %) საზრდოობის პერიოდში. ქვემოთ მოყვანილ ცხრილში (ცხრილი 3) მოცემულია 

არაგვის აუზის ძირითადი მდინარეების ხარჯი მოცემული ალბათობებისათვის. 

ცხრილი 3: არაგვის აუზის ძირითადი მდინარეების ხარჯი მოცემული 

ალბათობებისათვის 

მდინარე 

P% 
მთიულეთის 

არაგვი 
შავი არაგვი 

ფშავის 

არაგვი 
არაგვი ნარეკვავი თეზამი 

1 538 461 818 1140 491 328 

2 454 389 690 961 414 277 

5 336 288 511 712 307 205 

10 286 245 434 605 261 174 

ყინულის მდგომარეობა 

ყინულოვანი მოვლენები არაგვის აუზის ფარგლებში არამდგრადია. მდინარე მთლიანად 

არ იყინება. ზამთარში აღინიშნება წანაპირები და თოში. დღეთა რაოდენობა ყინულოვანი 

მოვლენებით საშუალოდ 23 დღეა, მაქსიმალური კი აღწევს 53 დღეს (1948-1949 წ.). 

წყლის ტემპერატურა მერყეობს 0.6-0.7℃ (დეკემბერ-თებერვალი) 18.1-18.7 ℃-მდე (ივნის-

აგვისტო). მაქსიმალური ტემპერატურა აღწევს 27.2℃. 

ექსტრემალური კლიმატური მოვლენების მიმოხილვა 

მდინარე არაგვის აუზის ფარგლებში მკაცრი კლიმატური მდგომარეობები მოიცავს, 

გვალვებს, კატასტროფულ წყალდიდობებს, ღვარცოფებს და სახიფათო ყინულ 

პროცესებს. რეგიონი ხასიათდება ზომიერად ნოტიო კლიმატით, ცივი ზამთრით და 

თბილი ზაფხულით. რელიეფის და კლიმატური პარამეტრების კომბინაცია ხელსაყრელ 

პირობას ქმნის სტიქიური პროცესების განსავითარებლად. ისტორიულ მონაცემებზე 

დაყრდნობით, რომელიც შეგროვებულ და დამუშავებულ იქნა გარემოს ეროვნული 

სააგენტოს და საქართველოს პარლამენტის ეროვნული ბიბლიოთეკის ფონდებში, მცხეთა-

მთიანეთის რეგიონისათვის, რომლის უდიდეს ნაწილსაც მოიცავს მდ. არაგვის აუზი, 

შექმნილი იქნა 1860-იანი წლებიდან დღემდე მომხადრი და დაფიქსირებული სტიქიური 

მოვლენების მონაცემთა ბაზა. ცხრილში 4 კარგად ჩანს რომ რეგიონში მომხდარი 

სტიქიური მოვლენების უდიდესი ნაწილი ჰიდრომეტეოროლოგიურ პროცესებზეა 

დამოკიდებული, რაოდენობრივი თვალსაზრისით ყველაზე ხშირად განმეორებადია - 

ღვარცოფი, წყალდიდობა, სეტყვა და თოვლზვავი. 

ცხრილი  4: 1860-2012 წწ. მცხეთა-მთიანეთის რეგიონში მომხდარი სტიქიური 

კატასტროფების ტიპი და რაოდენობა. 

სტიქია რაოდენობა 

ღვარცოფი 699 

წყალდიდობა 312 

სეტყვა 294 

თოვლზვავი 180 

ტყის ხანძარი 135 

წყალმოვარდნა 63 

ქარიშხალი 45 

მეწყერი 42 

დიდთოვლობა 42 

წყალმოვარდნა-წყალდიდობა 33 

თავსხმა წვიმა 30 

ყინვა 27 

ხანძარი 18 

გვალვა 6 

ქვათაცვენა 6 

ქარბუქი 3 

კლიმატური პირობები 

 კლიმატის მიმოხილვა 

მდინარე არაგვის აუზის კლიმატური თავისებურება განპირობებულია ტერიტორიის 

გეოგრაფიული მდებარეობით და მისი მორფოლოგიური შემოსაზღვრულობით. ამ 

გარემოებით არის განპირობებული, რომ რეგიონის ფარგლებში გამოიყოფა 

ერთმანეთისაგან განსხვავებული კლიმატური ზონები: 

1. ზომიერად ტენიანი კლიმატური ზონა, ზომიერად ცივი ზამთრით და თბილი 

ხანგრძლივი ზაფხულით (600-1,100 მ-მდე); 

2. ზომიერად ტენიანი კლიმატური ზონა, ცივი ზამთრით და ხანგრძლივი ზაფხულით 

(1,700 მ-მდე); 

3. ზომიერად ტენიანი კლიმატური ზონა, შედარებით ცივი ზამთრით და ხანგრძლივი 

ზაფხულით. 

აუზის ქვემო წელი, რომელიც ადმინისტრაციულად მცხეთის მუნიციპალიტეტის 

უდიდეს ნაწილს მოიცავს მოქცეულია ზომიერად ნოტიო სუბტროპიკული ჰავის ოლქში. 

მუხრან-საგურამოს ვაკეზე, მდ. მტკვრის ხეობაში და დიღმის ვაკეზე, ზომიერად თბილი 

სტეპურიდან ზომიერად ნოტიოზე გარდამავალი, ცხელზაფხულიანი ჰავაა, ჰაერის 

საშუალო ტემპერატურაა +10.8°C +12°C, ნალექების რაოდენობა 575-638 მმ-ია წელიწადში. 

სხალტბის, თრიალეთის, საგურამოს, ქართლის ქედისა და კავკასიონის სამხრეთ 

მთისწინეთში ზომიერად ნოტიო ჰავაა, იცის ზომიერად ცივი ზამთარი და ხანგრძლივი, 

თბილი ზაფხული. 

აუზის შუა და ზემო წელი ნოტიო სუბტროპიკული ჰავის ოლქში მდებარეობს და 

ახასიათებს სიმაღლებრივი ზონალურობა. დაბალ ნაწილში ჰავა ზომიერად ნოტიოა, 

ზომიერად ცივი ზამთრითა და ხანგრძლივი თბილი ზაფხულით. მთაში ნამდვილ 

ზაფხულს მოკლებული მაღალმთის ზომიერად ნოტიო ჰავაა, ხოლო 3,300-3,400მ ზემოთ - 

მაღალმთის ჰავაა მარადიული თოვლითა და მყინვარებით. ჰაერის საშუალო წლიური 

ტემპერატურა დაბალ ნაწილში +11°C-ია, 2,350მ-ზე 0°C-მდე ჩამოდის, ხოლო მის ზემოთ 

მნიშვნელოვნად უფრო დაბალია. იანვრის საშუალო ტემპერატურა მცხეთის 

მუნიციპალიტეტის დაბალ ნაწილში 0°C-ზე რამდენამდე დაბალია, მაღალმთიან ნაწილში 

კი -15°C-ზე დაბლაც ეცემა. ივლისის საშუალო ტემპერატურა შესაბამისად +22.5 და +24°C. 

დაბალ ზონაში წელიწადში 700 მმ ნალექი მოდის, 1,700მმ-ზე მეტი ნალექი იცის მდ. 

მთიულეთის არაგვის ზემო დინების აუზში, 800-1,500მმ - მდინარეების ფშავის არაგვისა 

და ხევსურეთის არაგვის აუზებში, 600-1,400მმ-მდინარეების არხოტისწყლის და არღუნის 

ზემო წელის მიდამოებში. ნალექების მაქსიმუმი გაზაფხულზეა (მაისი), ზამთრობით 

თოვლი მთელ რეგიონში მოდის, თოვლის საბურველის სიმაღლე დაბალ ზონაში 

უმნიშვნელოა, მაღალმთიან ნაწილში კი ცალკეულ წლებში 3.5 მ აღწევს. 

მეტეოროლოგიური დაკვირვების ქსელის მიმოხილვა 

საქართველოს ჰიდრომეტეოროლოგიური სამსახური არსებობის 160 წელიწადზე მეტს 

ითვლის. ამჟამად სამსახური შედის საქართველოს გარემოსა და ბუნებრივი რესურსების 

დაცვის გარემოს ეროვნული სააგენტოს შემადგენლობაში ჰიდრომეტეოროლოგიის 

დეპარტამენტის სახით, დეპარტამენტი აწარმოებს რეგულარულ დაკვირვებებს, ადგენს 

ამინდის და ჰიდროლოგიურ პროგნოზებს და გაფრთხილებებს შემდეგი მოსალოდნელი 

სტიქიური ჰიდრომეტეოროლოგიური მოვლენების შესახებ: წყალდიდობა-

წყალმოვარდნა, თოვლის ზვავი, თავსხმა წვიმა, ძლიერი ქარი, ქარბუქი, სეტყვა, გვალვა 

და ატმოსფეროს ექსტრემალურად მაღალი ან დაბალი ტემპერატურა, გზებზე 

ლიპყინული და სხვა. 

უნდა აღინიშნოს ის ცვლილებები, რაც აღნიშნულმა სააგენტომ გადაიტანა - თუ 1990 

წლამდე მეტეოროლოგიური სადგურების რაოდენობა 100-ს, საგუშაგოებისა კი 60-ს 

შეადგენდა. 2015 წელს კი მხოლოდ 7 მეტეოროლოგიური საგუშაგო, 19 

მეტეოროლოგიური პოსტი, 20 ჰიდროლოგიური სადგურია ქსელში ჩართული. 

საქართველო დამოუკიდებლადაა ჩართული მეტეოროლოგიურ მონაცემთა გაცვლის 

მსოფლიო სისტემაში. და სადღეღამისო რეჟიმში 3 საათში ერთხელ მიეწოდება 

ინფორმაცია 14 მეტეო სადგურიდან. 

მდინარე არაგვის აუზში ამჟამად მხოლოდ, ფასანაურის მეტეოროლოგიური სადგური 

მოქმედებს. 

წყლის მოხმარების მახასიათებლები მდინარე არაგვის აუზში 

მოსახლეობა 

2012 წლის მდგომარეობით მცხეთა მთიანეთის მხარეში 109,700 ადამიანი ცხოვრობს. 

მდინარე არაგვის აუზი ძირითადად დუშეთის და მცხეთის მუნიციპალიტეტების 

ტერიტორიაზე არის წარმოდგენილი და ამიტომაც ძირითადი ყურადღება სწორედ ამ 

მუნიციპალიტეტების მოსახლეობას დაეთმობა. 

დუშეთის მუნიციპალიტეტის მოსახლეობა 2012 წლის მდგომარეობით 34,100 კაცია, ანუ 

რეგიონის მოსახლეობის 31% (საქართველოს სტატისტიკის ეროვნული სამსახური ). 

მოსახლეობის სიმჭიდროვე 11.4 კაცი/კმ²-ია, რაც გაცილებით ნაკლებია ქვეყნის 

მაჩვენებელზე (67 კაცი/კმ²). მუნიციპალიტეტის შემადგენლობაში შემდეგი 

ადმინისტრაციული ერთეულებია: ქალაქი დუშეთი (მუნიციპალიტეტის ცენტრი), დაბა 

ჟინვალი, დაბა ფასანაური და 15 სასოფლო ტიპის ტერიტორიული ერთეული, რომელშიც 

283 სოფელი შედის: ლაფანაანთკარი, ჟინვალი, ხეობა, მჭადიჯვარი, გრემისხევი, 

ბაზალეთი, ჭოპორტი, ანანური, ჭართალი, ქვეშეთი, გუდამაყარი, მაღაროსკარი, 

უკანაფშავი, ბარისახო და შატილი. მუნიციპალიტეტში მოსახლეობა არათანაბრადაა 

განაწილებული. ქალაქის მოსახლეობა 7 ათასი კაცია, ანუ მუნიციპალიტეტის 

მოსახლეობის 80% სოფლად ცხოვრობს. 

მცხეთის მუნიციპალიტეტის ფართობი შეადგენს 636.5 კმ²-ს, რაც რეგიონის ტერიტორიის 

12%-ია. საქართველოს სტატისტიკის ეროვნული სამსახურის მონაცემებით, მცხეთის 

მუნიციპალიტეტის მოსახლეობა 2012 წლის 1 იანვრის მდგომარეობით 57.6 ათასი კაცია3, 

რაც მცხეთა-მთიანეთის მოსახლეობის დაახლოებით 53%-ს წარმოადგენს. შესაბამისად, 

მცხეთის მუნიციპალიტეტი შედარებით მჭიდროდაა დასახლებული. მოსახლეობის 

სიმჭიდროვე შეადგენს 72 კაცი/კმ²-ს, რაც ქვეყნის საშუალო მაჩვენებელზე (67 კაცი/მ²) 

მაღალია. მცხეთის მუნიციპალიტეტში 63 დასახლებული პუნქტია, მათ შორის 1 ქალაქი 

(მცხეთა-მუნიციპალიტეტის ცენტრი) და 62 სოფელი. მუნიციპალიტეტში ყველაზე დიდი 

სოფელია მუხრანი (მოსახლეობის რაოდენობა 6.2 ათასია). ქ. მცხეთის მოსახლეობა 7,700 

კაცია, რაც მუნიციპალიტეტის მოსახლეობის 13%-ს შეადგენს. მუნიციპალიტეტის 

გამგეობის მონაცემებით, მუნიციპალიტეტში 9,900 იძულებით გადაადგილებული პირი 

ცხოვრობს. 

                                                      

3
 წყარო:http://geostat.ge 

წარმოება და სოფლის მეურნეობა  

 

რუკა 2: მდ. არაგვის აუზის მიწათსარგებლობის რუკა 

მდინარე არაგვის აუზში სოფლის მეურნეობას ძირითადი მაპროფილებელი პროდუქციის 

სახეებში 40% უჭირავს, რომლის ძირითადი პროდუქციის სახეებია: ხორცი, რძე და რძის 

პროდუქტები, კვერცხი, მატყლი, ბოსტნეული, მარცვლეული, თაფლი და სხვა. რეგიონის 

დარგობრივ სტრუქტურაში მრეწველობას, 36%-ით, მეორე ადგილი უჭირავს. ამ სფეროს 

ძირითადი მიმართულებებია: სოფლის მეურნეობის პროდუქციის გადამუშავება, 

ფრინველის ხორცისა და კვერცხის წარმოება, პურ-ფუნთუშეულის წარმოება, მინის 

წარმოება, მომპოვებელ-გადამამუშავებელი წარმოება (სამშენებლო მასალები), 

ალკოჰოლური და უალკოჰოლო სასმელების წარმოება და სხვა. ყველა დანარჩენ სფერობს 

(მშენებლობა, ვაჭრობა, სასტუმრო და რესტორნები, ტრანსპორტი, კავშირგაბმულობა და 

სხვა) 24%-იანი სეგმენტი უჭირავს. მცხეთა-მთიანეთის რეგიონის ყველა მსხვილი საწარმო 

ძირითადად განთავსებულია მცხეთის მუნიციპალიტეტში, ესენია: 

1. შპს „კამპა” აწარმოებს წვენებს – მის მიერ წარმოებული პროდუქციის ბრუნვა 

შეადგენს 5.2 ათ. ლარს. იგი მომავალში აპირებს მსხვილი ინვესტიციების 

მოზიდვას და წამოების გაზრდას; 

2. სააქციო საზოგადოება “მინა’’ აწამოებს მინის ტარას – მის მიერ წარმოებული 

პროდუქციის მოცულობა შეადგენს 6818 ათ.ლარს და მომავალში აპირებს 

ინვესტიიციების მოზიდვას, რათა გაზარდოს წარმოება და ექსპორტი; 

3. შპს “ბარამბო’’ აწარმოებს შოკოლადს და სხვა ტკბილ ნუგბარს; 

4. აგროკონსორციუმი “წეროვანი’’ რძისა და სოიოს გადამუშავებით აწარმოებს 

სხვადასვა სახის საკვებ პროდუქტებს; 

5. შპს “ნეოპრინტი’’ აწარმოებს ქაღალდს, რომელიც გადის ექსპორტზე. მომავალში 

საწარმო აპირებს მისი ეკონომიკური მაჩვენებლის გაზრდას 10 %-ით;  

6. მუნიციპალიტეტში მოქმედებს და წარმატებულად მუშაობს რამდენიმე 

მეფრინველეობის ფაბრიკა, მათ შორის: ი.მ. “ელგუჯა ნოზაძე’’, რომლის მიერ 

წარმოებული პროდუქციის მოცულობამ მშეადგინა 4.700 ათ. ლარი, წელიწადში 

აწარმოებს 540 ტ ბროილერის ხორცს; 

7. სოფ. ნატახტარში ახლად ამოქმედდა თანამედროვე ტექნოლოგიებით აღჭურვილი 

სასაკლაო; 

8. სოფ. ნატახტარში მოქმედებს ლუდსახარში “ნატახტარი’’; 

9. ახალ წეროვანში (ლტოლვილთა დასახლება) ამოქმედდა საწარმო, რომელიც 

აწარმოებს სხვადასხვა სახის პარფიუმერულ ნაწარმს; 

10. ხორცის გადამამუშავებელი საწარმო შპს “შირნჰოფერი’’, რომელიც ზაჰესის 

ტერიტორიაზე მოქმედებს. 

მცხეთის მუნიციპალიტეტში საჯარო რეესტრის სააგენტოში სულ დარეგისტრირებულია 

1,222 სუბიექტი, მათ შორის: 

1. არასამეწარმეო (არაკომერციული) იურიდიული პირი–29; 

2. ინდივიდუალური მეწარმე –986; 

3. სააქციო საზოგადოება–1; 

4. ფიზიკური პირი–9; 

5. შეზღუდული პასუხისმგებლობის საზოგადოება–196; 

6. უცხოური არასამეწარმეო იურიდიული პირის ფილიალი–1. 

დუშეთის მუნიციპალიტეტში მოქმედ სამრეწველო საწარმოთა რაოდენობა 2010 

წლისათვის სულ 30 ერთეულს შეადგენს. ისინი ძირითადად წვრილი საწარმოებია 

სამშენებლო ფირმების სახით: შპს “ელდი”, შპს “ნადი”, შპს “საგზაო -19”, შპს “არაგვი” და 

შპს “მშენებელი”. აქვე ფუნქციონირებს პურ-ფუნთუშეულის საწარმოები და სხვა. 

მუნიციპალიტეტის ეკონომიკის წამყვან დარგს წარმოადგენს სოფლის მეურნეობა. მცხეთა 

მთიანეთის მხარის არაგვის აუზში მდებარე მუნიციპალიტეტების სასოფლო სამეურნეო 

სავარგულების და მიწის ფონდის სტატისტიკური ინფორმაცია იხილეთ მე-5 ცხრილში. 

ცხრილი 5: მიწის ფონდის სტატისტიკური ინფორმაცია 

წყალმოხმარების მიმოხილვა 

2008 წლის იანვრიდან საქართველოში წყლის რესურსების მოხმარებაზე ნებართვის აღება 

სავალდებულო აღარ არის, რამაც წყლის მოხმარებაზე მკაცრი და სარწმუნო კონტროლის 

მექანიზმები ძლიერ შეასუსტა. საქართველოს გარემოსა და ბუნებრივი რესურსების 

დაცვის სამინისტროში არსებული წყლის რესურსების დაცვის განყოფილება 

პასუხისმგებელია საქართველოში წყლის მოხმარებაზე ინფორმაციის მოპოვებაზე, 

შენახვასა და ანალიზზე. 

წყლის რესურსების მომხმარებლები ვალდებულნი არიან, ყოველწლიურად შეავსონ 

შესაბამისი ფორმები, რომლებშიც მოცემულია ზოგადი ინფორმაცია წყლით 

მოსარგებლის (ფიზიკური პირი ან ორგანიზაცია) შესახებ და ასევე აღნიშნულია 

წყალაღების მონაცემები თვეების მიხედვით, წყლის მოხმარების ტიპის მიხედვით, სხვა 

მომხმარებელთათვის წყლის მიწოდების (ასეთის არსებობის შემთხვევაში) და 

დამაბინძურებელთა ჩაშვების (რაოდენობა და დასაშვები საზღვრები) შესახებ. წყლის 

მომხმარებლებმა უნდა მიუთითონ ინფორმაცია წყალაღების წყაროს შესახებ (წყლის 

სხეულის ან წყლის მომხმარებლის აღნიშვნით, რომლისგანაც ეს უკანასკნელი იღებს 

წყალს). წყლის მომხმარებლებმა უნდა აღნიშნონ მანძილი მდინარის შესართავიდან, 

თუმცა ზუსტი გეოგრაფიული კოორდინატების მითითება სავალდებულო არ არის. 

განყოფილება ყოველწლიურად აქვეყნებს ანგარიშებს წყლის მოხმარების შესახებ წინა 

წლის მონაცემებით, შეჯამებულს ადმინისტრაციული რაიონების, მდინარეების, წყლის 

გამოყენების ტიპების და სხვა მაჩვენებლების მიხედვით. 

მდ. არაგვის აუზის წყალმოსარგებლეთა ნუსხა 

ცხრილი 6: სტატისტიკური ინფორმაცია მდ. არაგვის აუზში წყალმომხმარებელთა შესახებ  

დასახლებული 

პუნქტი 
კომპანია დინარე 

აღებული წყალი 

ათასი მ3 

ჩაშვებული 

ათასი მ3 

მუხრანი თბილი ბლოკი უსახელო ღელე 0.63 0.63 

მუხრანი 
ი.მ. გოგიტა 

ტაბეშიძე 
უსახელო ღელე 0.15 0.15 

ცივწყარო 
ი.მ. მურად 

ბუჩუკური 
არაგვი 0.024 0.024 

აბანოს ხევი 
ი.მ. ნაირა 

ყორშემანაშვილი 
არაგვი 0.12 0,12 

ნიჩბისი გისანი ნიჩბურა 0.88 0.65 

ციხისძირი გომი არაგვი 52.69 47 

მუხრანი მუხრანის მარანი ჭა-ბურღილი 12,631 9.8 

მუხრანი გაიოზ ზეიკიძე უსახელო ღელე 2,88 2.5 

 

მუნიც. 

ფართობი 

(ჰა) 

სახნავი 

(ჰა) 

სათიბი 

(ჰა) 

საძოვარი 

(ჰა) 

მრავალ

წლიანი 

ნარგავე

ბი (ჰა) 

არასასოფლო 

სამეურნეო 

დანიშნულების(

ჰა) 

ტყე და 

ბუჩქნარი(

ჰა) 

დუშეთი 29,8150 10,240 4,600 11,9938 1,481 1,9600 11,3000 

მცხეთა 23,636 12,195 271 7,265 3,905 308 4,4617 

დასახლებული 

პუნქტი 
კომპანია დინარე 

აღებული წყალი 

ათასი მ3 

ჩაშვებული 

ათასი მ3 

ნავაზარი ბაქმანასი არაგვი 117.73 105 

ჩარგალი 
ჩარგლის 

წყაროები 
კაწალხევი 0.027 0.027 

კაწალხევი მინინგ+ არაგვი 60 58 

ნიჩბისი ხეკორძი ნიჩბურა 0.12 0.1 

ციხისძირი ქვაკუთხედი 2012 არაგვი 217 196 

ნატახტარი ბარამბო 
მიწისქვეშა 

ჰორიზონტი 
108,000 34,000 

წიწამური ნიუ ფაუერი არაგვი 66 66 

ბაგიჭალა ლომისი ბაგიჭალა 0.07 0.07 

გუდაური შედკ არაგვის ფილტრატი 0.16 0.1 

ჭართალი ჯი-დი-ეს არაგვი 15.14 13 

მენესო მუშტა არაგვი 7.26 6.5 

საგურამო 
თევდორე 

უნდილაშვილი 
არაგვი 0,02 0 

ქვეშეთი საქ.სამხედრო გზა თეთრი არაგვი 11.22 9.6 

ცივწყარო მშენებელი არაგვი 61.64 55 

ნატახტარი ლომისი ჭა-ბურღილი 461.92 341 

წიწამური სპეცჰიდრომშენი არაგვი 1.23 1.23 

წიწამური გნლ არაგვი 48,954 48,354 

მდინარე არაგვს საკმაოდ მნიშვნელოვანი ენერგეტიკული პოტენციალი გააჩნია, რაც 

ერთის მხრივ განპიროებებულია კალაპოტის დახრილობით და მდინარის სიჩქარით, ამ 

ეტაპზე ენერგოპოტენციალის მხოლოდ ნაწილი არის ათვისებული. იხ. ცხრილი 7. 

ცხრილი 7: არაგვის აუზი ჰესები 

ჰეს-ი 

მდებარეო

ბა(მუნიც

იპალიტე

ტი) 

მდინა

რე 
წელი 

დადგმ

ული 

სიმძლ

ავრე 

წლიური 

სიმძლავრ

ე (მლნ  

კვტ/სთ) 

კაშხლი

ს ტიპი 

წყალსაცა

ვის 

მოცულო

ბა  მ3
. 

კაშხლ

ის 

სიმაღ

ლე მ. 

ტიპი 

ჟინვალი დუშეთი არაგვი 1985 130 350 

მიწა 

ყრილი

ს 

520 102 

წლიური 

რეგული

რება 

არაგვი 

ჰესი 
დუშეთი 

თეთრ

ი 

არაგვი 

2014 8 50    
მოდინებ

აზე 

მცხეთა-მთიანეთის და ასევე თბილისის მიმდებარე ტერიტორიაზე არსებული სასოფლო-

სამეურნეო სავარგულების საირიგაციო და ასევე სხვა მიზნების დასაკმაყოფილებლად 

საბჭოთა პერიოდში მდ. არაგვზე და მის შენაკადებზე რამდენი წყალსაცავი მოეწყო 

(იხილეთ ცხრილი 8). 

ცხრილი 8: მდ. არაგვზე და მის შენაკადებზე არსებული წყალსაცავები 

ენერგეტიკული და საირიგაციო საჭიროებების გარდა, არაგვის აუზს უდიდესი 

მნიშვნელობა გააჩნია, როგორც სასმელი წყლის მიმწოდებელს, იგი  თბილისისა და 

ქალაქის გარეუბნებისთვის წყლის მიწოდების ძირითადი წყაროა. აუზის ქვედა ნაწილში 

განლაგებულია წყლის მიმწოდებელ ნაგებობათა კომპლექსი, წარმადობით 21 კუბ. მ/წმ, ან 

დაახლოებით 40%-მდე საშუალო ყოველწლიური ხარჯი აუზიდან. 12.5 კუბ. მ/წმ წყლის 

ამოღება ხდება ნიადაგის ზედა ფენებში განლაგებული მიწისქვეშა წყლებიდან, ხოლო 

დანარჩენი ნაწილი (9 კუბ. მ/წმ) მიეწოდება ჟინვალის წყალსაცავიდან თბილისის 

წყალსაცავს, სადაც სუფთავდება და მიეწოდება ქალაქს. არტეზიული მიწისქვეშა წყლები 

ნიადაგის ზედა ფენებიდან მდინარის დიდ აუზებში გროვდება, წყალი აუზებში 

იფილტრება ქვიშიანი ფსკერის მეშვეობით. აუზების მიმდებარე ტერიტორიებზე შესვლა 

აკრძალულია, რომ არ მოხდეს სასმელი წყლის დაბინძურება. აუზები და მდინარე არაგვი 

ერთმანეთს არ უკავშირდება. ქვემოთ მოცემულია წყალაღების პუნქტები. 

არაგვის აუზის წყლის რესურსების ძირითადი მომხმარებელი 2 კომპანიაა, „შპს ჯორჯიან 

ვოთერ ენდ ფაუერი“ რომელიც უზრუნველყოფს სასმელი წყლის მიწოდებას ქ. მცხეთისა 

და თბილისისათვის და გაერთიანებეული წყალმომარაგების კომპანია, რომელიც 

მუნიციპალურ დონეზე ახდენს მუნიციპალური ცენტრების და მათი მიმდებარე 

სოფლებისათვის წყლის მიწოდებას (იხ. ცხრილი 9). 

  

წყალსაცა

ვი 
წყარო 

ექსპლოატ

აციაში 

შესვლის 

წელი 

მდებარეო

ბა 

მოცულობა მლნ. 

მ3 ფართობი 

კმ2 
დანიშნულება 

ჯამური 
სასარგე

ბლოl 

ჟინვალი არაგვი 1985 დუშეთი 510 370 11.5 

● ენერგეტიკული 

● საირიგაცია 

● სასმელი წყლის 

მარაგი სამგორის 

და სიონის 

წყალსაცავების 

კომპლექსში 

სამგორი 
იორი, 

არაგვი 
1955 თბილისი 308 155 11.8 

● ირიგაცია 

● სასმელი წყალი 

● სათევზაო 

● სეზონური 

● კომპლექსური 

ნარეკვავი 
ნარეკვა

ვი 
1978 დუშეთი 1978 5.60 0.6 

● ირიგაცია, 

სეზონური 

თავზათწყ

არო 
არაგვი  თბილისი 1.3 1.0 0.3 ● კომპლექსური 

ცხრილი 9: არაგვის აუზის წყალმოხმარება 

არაგვის აუზის წყალსარგებლობის მომდევნო მნიშვნელოვანი მიმართულება წყლის 

საირიგაციო დანიშნულებით მოხმარებაა. მუხრანის (აუზის სამხრეთ-დასავლეთი მხარე) 

და საგურამოს საირიგაციო სისტემების მეშვეობით (აუზის სამხრეთ-აღმოსავლეთი მხარე) 

წყალი მიეწოდება დუშეთის და მცხეთის რაიონების სასოფლო-სამეურნეო მიწების 17,3 

ათას ჰექტარს. 

წყალაღების და მიწოდების მაჩვენებელი ათას მ³-ში 2014 წლის 31 იანვრის 

მდგომარეობით წყლის სახელმწიფო აღრიცხვის #04-1-01 ფორმის მიხედვით ნაჩვენებია 

ქვემოთ მოცემულ ცხრილში (იხ. ცხრილი 10). 

ცხრილი10: საგურამო-მუხრანის სარწყავ სისტემაზე გადაცემული წყლის რაოდენობა 

# 

სისტემური 

სამმართველ

ო 

წყალაღ

ება 

მიწოდებული წყლის რაოდენობა დანაკარგი 

ტრანსპორტირე

ბაზე 

სანიტარუ

ლი 

გაშვება 
სარწყ

ავად 
ჰესებს 

ტბო

რებს 

საწარმო

ებს 

გადაცემუ

ლი 

1 
საგურამო-

მუხრანი 
101,955 4,880 88,931 - - - 8,144 - 

საყოფაცხოვრებო ჩამდინარე წყლები 

არაგვის აუზში ერთადერთ ქალაქს და ზამთრის კურორტს აქვს საკანალიზაციო სისტემა. 

სოფლის მოსახლეობა ძირითადად ტრადიციულ ფეხსალაგს იყენებს. საკანალიზაციო 

სისტემა არსებობს მხოლოდ: 

დუშეთში; 

გუდაურში (ზამთრის კურორტი). 

თუმცა ზემოთ აღნიშნული დასახლებული პუნქტების მთელი მოსახლეობა არ არის 

მიერთებული საკანალიზაციო სისტემასთან; სისტემასთან მიერთების მაჩვენებელი 

დაახლოებით 70 %-ია.  ვინაიდან საქართველოში წყლის ხარისხის მონიტორინგის შესახებ 

მონაცემები მწირია, წყლის დაბინძურება საყოფაცხოვრებო დანიშნულების ჩამდინარე 

წყლების ჩაშვების შედეგად მარტივი მასის ბალანსის მოდელის მიხედვით ფასდება. ხშირ 

შემთხვევაში ერთი წერტილოვანი წყაროს (ან რამდენიმე წერტილოვანი წყაროს, 

რომლებიც ითვლება, როგორც ერთი, მაგ., ერთიდაიმავე აგლომერაციის სხვადასხვა 

კომპანიის 

დასახელება 

დასახლებუ

ლი პუნქტი 

აბონენტთა რაოდენობა მიწოდებული 

წყალი თვეში ფიზიკური პირი საბიუჯეტო/კომერციული 

შპს ჯორჯიან 

ვოთერ ენდ 

ფაუერი 

თბილისი 428,300 17,000-მდე 54,432,000 მ3 

შპს ჯორჯიან 

ვოთერ ენდ 

ფაუერი - 

მცხეთის წყალი 

ქ. მცხეთა  2,520 90 490,992 მ3 

გაერთიანებეული 

წყალმომარაგების 

კომპანია 

დუშეთის 

მუნიციპალი

ტეტი 

მოსახლეობის 85% 

ცენტრალიზებულ 

სისტემაზეა 

მიერთებული 

 300,000 მ3 

წყალშემკრებში აკუმულირებული საყოფაცხოვრებო საკანალიზაციო წყლები) ზეწოლას 

დომინანტური ხასიათი ექნება. 

ზედაპირული წყლის ხარისხი 

წყლის ხარისხისა და რაოდენობის მონიტორინგის ამსახველი მონაცემები ძალზე მწირია 

არაგვის აუზისთვის, არსებული მონაცემების ხარისხი და რაოდენობა საკმარისი არ არის 

იმისთვის, რომ სათანადოდ დახასიათდეს წყლის სხეულები და განისაზღვროს წყლის 

ხარისხის სტატუსი ევროკავშირის წყლის ჩარჩო- დირექტივასთან შესაბამისობით. 

ბიოლოგიური მონიტორინგი - მდინარის წყლის ხარისხის ბიოლოგიური მონიტორინგი. 

არაგვის აუზში არასდროს ჩატარებულა, ვინაიდან არასდროს არსებობდა და არც ახლა 

არსებობს შესაბამისი პროცედურული მოთხოვნა. ამდენად, ბიოლოგიური მონიტორინგის 

ჩასატარებლად არასდროს განვითარებულა არც ინსტიტუციური შესაძლებლობები და 

არც ტექნიკური ცოდნა. 

ქიმიური მონიტორინგი - სადღეისოდ არაგვის აუზში ზედაპირული წყლების ხარისხის 

მონიტორინგის სამი სადგური ფუნქციონირებს: 

 ციხისძირის საკონტროლო პუნქტი, ჟინვალის ტბის მარჯვენა შენაკადის 

მონიტორინგის მიზნით; 

 თვალივის საკონტროლო პუნქტი, ჟინვალის ტბის მარცხენა შენაკადის 

მონიტორინგის მიზნით; 

 ჩინთის საკონტროლო პუნქტი, ჟინვალის ტბიდან წყლის გამოდინების 

მონიტორინგის მიზნით. 

არაგვის წყლის სინჯებს წელიწადში დაახლოებით 12-ჯერ იღებენ. დადგენილი წესით 

იზომება 50-მდე ფიზიკო-ქიმიური პარამეტრი, რათა განისაზღვროს: 

 სითბური პირობები; 

 ოქსიგენაციის (ოქსიგენიზაციის - ჟანგბადის კონცენტრაცია / ჟანგბადის 

კონცენტრაციის / ჟანგბადით გამდიდრების) პირობები; 

 აციდიფიკაციის სტატუსი; 

 მკვებავი ნივთიერებები; 

 მძიმე ლითონები. 

მონიტორინგი ისეთი სპეფიციური ორგანული ნივთიერებებისა, როგორიცაა 

პოლიციკლური არომატული ნახშირწყალბადები, პესტიციდები და პოლიქლორირებული 

ბიფენილები, წყლის ხარისხის ეროვნული პროგრამის მიერ სადღეისოდ არ ხდება. 

ქიმიურ ნივთიერებათა კონცენტრაციაზე ზედაპირულ წყლებში ზემოქმედებს როგორც 

ბუნებრივი პირობები, ასევე ადამიანური საქმიანობები. ქიმიური ნივთიერებების 

კონცენტრაციაზე ზეგავლენას ახდენს როგორც ბუნებრივი პირობების სპექტრი 

(გეოლოგიური და ჰიდროლოგიური პირობები, ნალექების რაოდენობა), ასევე 

ადამიანური საქმიანობები. წყალშემკრებ აუზზე ადამიანის ზემოქმედების შედეგების 

ცოდნის მიხედვით შეგვიძლია დავასკვნათ, რომ ზედაპირული წყლების ხარისხს 

ძირითადად განსაზღვრავს ოქსიგენაციის (ოქსიგენიზაციის - ჟანგბადის კონცენტრაციის / 

ჟანგბადით გამდიდრების ) პირობები (რაც ძირითადად განპირობებულია გაუწმენდავი 

საყოფაცხოვრებო ჩამდინარე წყლების შედეგად წარმოშობილი ხრწნადი ორგანული 

დამბინძურებლებით), მკვებავი ნივთიერებები და მძიმე ლითონები. ქვემოთ მოყვანილ 

ცხრილში მოცემულია შერჩეული ფიზიკო-ქიმიური ხარისხობრივი ელემენტები. 

ცხრილი 11: ფიზიკო-ქიმიური ხარისხობრივი ელემენტები 
 

კომპონენტი ხარისხობრივი ელემენტი 
საზომი 

ერთეული 

(ოქსიგენიზაციის - ჟანგბადის 

კონცენტრაციის / ჟანგბადით 

გამდიდრების ) პირობები 

BOD5 მგ/ლ 

O2 მგ/ლ 

NH4 მგ/ლ 

მკვებავი ნივთიერებები 
NO3 მგ/ლ 

PO4 მგ/ლ 

მძიმე ლითონები 

Cd მკგ/ლ 

Cu მკგ/ლ 

Pb მკგ/ლ 

Ni მკგ/ლ 

Zn მკგ/ლ 

ზეწოლა არაგვის აუზზე 

არაგვის აუზის სისტემაზე უმნიშვნელოვანეის გავლენის მატარებელია ჟინვალის და 

ნარეკვავის წყალსაცავები, მათი გავლენა მდინარის ეკოსისტემაზე შემდეგი სახით  

გამოხატება: 

 კაშხლების შექმნამ დაარღვია მდინარის უწყვეტობა; 

 შეცვლილია ჩამონადენის რეჟიმი, ქიმიური შემცველობა, მყარი ნატანის 

შემადგენლობა და ტემპერატურული რეჟიმი რეზერვუარის ქვევით; 

 ჟინვალის წყალსაცავიდან არაგვში ჩადინებული წყლის მინიმალური რაოდენობის 

(ხარჯის) ნორმა არ არის დადგენილი; 

 ჟინვალის წყალსაცავზე არსებული თევზსავალი ამჟამად უმექმოდოა; 

 სტიქიური ნაგავსაყრელები და ნარჩენების მართვის მოუწესრიგებელი სისტემა; 

 ამორტიზირებული საკანალიზაციო სისტემა და წყალგამწმენდი ნაგებობების 

დეფიციტი; 

 გაჩეხილი ქარსაფარი ზოლები და ტყეები. 

დანართი 2. მდინარე არაგვის აუზის 

საინფორმაციო კატალოგი   
საბაზისო კვლევის მომზადების პროცესში ავტორთა ჯგუფმა მოამზადა საჭირო და 

ხელმისაწვდომ მონაცემთა კატალოგი და მონაცემთა ბაზის სტრუქტურა. ქვემოთ 

მოცემულ ცხრილში ჩამოთვლილია მონაცემები, პასუხისმგებელი/მფლობელი 

ორგანიზაციები და ასევე მონაცემთა ხელმისაწვდომობა: 

 

ცხრილი 1: საინიფორმაცი კატალოგი  

ორგანიზაცია მონაცემთა ტიპი ხელმისაწვდომობა 

გარემოს ეროვნული სააგენტო 

ჰიდროლოგიური საგუშაგოს 

დაკვირვების მრავალწლიური 

მონაცემები 

ინფორმაცია 

ფასიანია/რაოდენობების 

შესაბამისად დგება 

ხარჯთაღრიცხვა 

გარემოს ეროვნული სააგენტო 

მეტეოროლოგიური სადგურის 

დაკვირვების მრავალწლიანი 

მონაცემები 

ინფორმაცია 

ფასიანია/რაოდენობების 

შესაბამისად დგება 

ხარჯთაღრიცხვა 

გარემოს ეროვნული სააგენტო 
თოვლის მარშრუტული 

აგეგმვის მონაცემები 

ინფორმაცია 

ფასიანია/რაოდენობების 

შესაბამისად დგება 

ხარჯთაღრიცხვა 

საქართველოს გარემოსა და 

ბუნებრივი რესურსების 

დაცვის სამინისტრო 

წყლის აღების, გამოყენების, და 

ჩამდინარე წყლის ჩაშვების 

მაჩვენებლები წლისათვის  

საჯარო/საჭიროა წერილობითი 

მიმართვა. 

საქართველოს გარემოსა და 

ბუნებრივი რესურსების 

დაცვის სამინისტრო 

საპილოტე მდინარის აუზის 

მართვის გეგმა მდინარე 

არაგვისთვის  

საჯარო/ ინტერნეტში 

განთავსებულია ელ.ვერსია 

ჯორჯიან ვოთერ ენდ ფაუერი წყალმომარაგების ქსელი საჯარო/ვებ-გვერდზე 

ჯორჯიან ვოთერ ენდ ფაუერი 

ინფორმაცია მოხმარებული 

წყლის, აბონენტთა ტიპის და 

რაოდენობის შესახებ 

საჭიროებს წერილობით 

მიმართვას/ამჟამად 

მიმდინარეობს მონაცემთა 

დამუშავება და მომზადება 

მოსაწოდებლად. 

საქართველოს 

გაერთიანებული 

წყალმომარაგების კომპანია 

ინფორმაცია მოხმარებული 

წყლის, აბონენტთა ტიპის და 

რაოდენობის შესახებ 

საჭიროებს წერილობით 

მიმართვას/ამჟამად 

მიმდინარეობს მონაცემთა 

დამუშავება და მომზადება 

მოსაწოდებლად. 

არასამთავრობო ორგანიზაცია 

(გარემო და განვითარება) 

არაგვის აუზის 

გეოინფორმაციული სისტემის 

პაკეტი - ციფრულ სასიმაღლო 

მოდელი, ტოპოგრაფიული 

რუქები, მდინარეების 

ვექტორული ფენა 

ელ.ვერსია 

არასამთავრობო ორგანიზაცია 

(გარემო და განვითარება) 

ზოგიერთ მდინარეთა მაღალი, 

საშუალო და მინიმალური 

ხარჯები და დონეები 

ელ. ვერსია 

არასამთავრობო ორგანიზაცია 

(გარემო და განვითარება) 

მეტეოსადგურების ქსელი ფენა 

და მეტეო მონაცემები 2012 წ-

მდე. 

ელ.ვერსია 

გამა კონსალტინგი 
ჟინვალის წყალსაცავის 

ბალანსი 
ნაბეჭდი ვერსია 

დანართი 3. გამოყენებული ლიტერატურა   
 

1. გეოგრაფიის ინსტიტუტი. საქართველოს გეოგრაფია. თბილისი 1 ნაწილი. 2000. 

2. საპილოტე მდინარის აუზის მართვის გეგმა მდინარე არაგვისთვის - საქართველო. 2011. 

3. Грузинская Советская энциклопедия. Грузинская ССР, 1981. 

4. ჟინვალის ჰიდროელექტროსადგურის ექპლუატაციის გარემოზე ზემოქმედების შეფასების 

ანგარიში შპს "ჯორჯიან უოთერ ენდ ფაუერი" (GWP). 

5. ჟინვალის წყალსაცავის ბალანსი. თბილისი 1999წ. 

6. Питание рек и внутригодовое распределение речного стока на территории Грузии / Л.А. 

Владимиров ; АН Груз. ССР, Ин-т географии. - Тбилиси : "Мецниереба", 1964. 

შინაარსი 

 

აშშ-ს საერთაშორისო განვითარების სააგენტოს პროექტი 

„მმართველობა განვითარებისათვის“ 

პროექტის განმახორციელებელი: „დელოიტ ქონსალტინგი“ 

მისამართი: თბილისი, ზ. ფალიაშვილის ქ. 85 

ტელ.: +995 322 240115 / 16  

ელ-ფოსტა: info@g4g.ge 

 


